
ِمْجَّنلاِب َدَجَس َمَّلَسَو ِهْيَلَع ُهللا ىَّلَص َّيِبَّنلا َّنَأ ُهْنَع ُهللا يِضَر ٍساَّبَع ِنْبا ِنَع
.ُّيِذِمْرِّتلاَو ُّيِراَخُبْلا ُهاَوَر .ُسْنِإْلاَو ُّنِجْلاَو َنوُكِرْشُمْلاَو َنوُمِلْسُمْلا ُهَعَم َدَجَسَو

Ибн Аббос розияллоҳу анҳудан ривоят қилинади:

«Набий соллаллоҳу алайҳи васаллам «Ван-нажм»да сажда
қилдилар. У зот билан мусулмонлар, мушриклар, жин ва инслар ҳам
сажда қилдилар».

Бухорий ва Термизий ривоят қилганлар.

Шарҳ: Бу ривоят жин ва инслар ҳам сажда қилганликлари
таъкидланмоқда.



Ушбу икки ривоятдаги мушрикларнинг сажда қилганларидан баъзи бир
кишилар «Тиловат саждасини таҳоратсиз қилса бўлади», деган фикрни
ҳам айтишган. Аммо жумҳур уламолар «Тиловат саждаси худди намоз каби
ибодат бўлганлиги учун унга ҳам таҳорат, ҳам сатри аврат, ҳам қибла
шарт» дейдилар.

ُءاَمَّسلا اَذِإ) :َأَرَقَف َةَمَتَعْلا َةَرْيَرُه يِبَأ َعَم ُتْيَّلَص :َلاَق ُهْنَع ُهللا يِضَر ٍعِفاَر يِبَأ ْنَع
ُهللا ىَّلَص ِمِساَقْلا يِبَأ َفْلَخ اَهِب ُتْدَجَس :َلاَق ؟ِهَذَه اَم :ُتْلُقَف َدَجَسَف  ،(ْتَّقَشْنا

.َّيِذِمْرِّتلا اَّلِإ ُةَسْمَخْلا ُهاَوَر .ُهاَقْلَأ ىَّتَح اَهيِف ُدُجْسَأ ُلاَزَأ اَلَف َمَّلَسَو ِهْيَلَع

Абу Рофеъ розияллоҳу анҳудан ривоят қилинади:

«Абу Ҳурайра розияллоҳу анҳу билан Хуфтон намозини ўқидим. Бас,
у киши «Изас самааун шаққот»ни қироат қилди ва сажда қилди.

Мен:

«Бу нима?» дедим.

У киши:

«Бу саждани Абул Қосим соллаллоҳу алайҳи васалламнинг
орқаларидан қилганман ва токи у зотга йўлиққунимча
қилавераман», деди».

Бешовларидан фақат Термизий ривоят қилмаган.

Шарҳ: Ушбу ҳадисдан олинадиган фойдалар:

1. Иншиқоқ сурасида сажда ояти борлиги.

2. Абу Рофеъ розияллоҳу анҳунинг ушбу ҳадисгача Иншиқоқ сурасида
сажда ояти борлиги ёки у намозда ўқилганда сажда қилиш кераклигини
билмаганлиги.

3. Сажда ояти намозда тиловат қилинганда унинг учун сажда қилиш
кераклиги.

4. Намоз ва бошқа ибодатларда ўзи билмаган нарсани мулоҳаза қилган
одам сўраб олиши лозимлиги.

5. Пайғамбаримиз соллаллоҳу алайҳи васалламга бу ишда бир умр
эргашиш лозимлиги. Чунки Абу Ҳурайра розияллоҳу анҳунинг «Токи у зотга
йўлиққунимча қилавераман» деганлари, ўлгунимча шу саждани



қилавераман, деганларидир.

َمَّلَسَو ِهْيَلَع ُهللا ىَّلَص ِهللا ِلوُسَر َعَم اَنْدَجَس :َلاَق ُهْنَع ُهللا يِضَر َةَرْيَرُه يِبَأ ْنَع
.َّيِراَخُبْلا اَّلِإ ُةَسْمَخْلا ُهاَوَر .َكِّبَر ِمْساِب ْأَرْقا

Абу Ҳурайра розияллоҳу анҳудан ривоят қилинади:

«Расулуллоҳ соллаллоҳу алайҳи васаллам билан бирга «Изас
самааъун шаққот» ва «Иқроъ бисми Роббика»да сажда қилганмиз».

Бешовларидан фақат Бухорий ривоят қилмаган.

Шарҳ: Бу ривоятдан «Иншиқоқ» ва «Алақ» сураларида сажда оятлари
борлигини билиб оламиз.

َسْمَخ ُهَأَرْقَأ َمَّلَسَو ِهْيَلَع ُهللا ىَّلَص َّيِبَّنلا َّنَأ ُهْنَع ُهللا يِضَر ِصاَعْلا ِنْب وِرْمَع ْنَع
ُهاَوَر .ِناَتَدْجَس ِّجَحْلا ِةَروُس يِفَو ،ِلَّصَفُمْلا يِف ٌثاَلَث اَهْنِم ،ِنآْرُقْلا يِف ًةَدْجَس َةَرْشَع

.ْهَجاَم ُنْباَو َدُواَد وُبَأ

Амр ибн Осс розияллоҳу анҳудан ривоят қилинади:

«Набий соллаллоҳу алайҳи васаллам у кишига Қуръондаги ўн бешта
сажда оятини ўқитган эканлар. Улардан учтаси «Муфассал»да ва
иккитаси «Ҳаж» сурасида экан».

Абу Довуд ва Ибн Можа ривоят қилганлар.

Шарҳ: «Муфассал»даги учтаси: Нажм, Иншиқоқ ва Алақ сураларидир.

Ушбу ривоятда зикр қилинган ўн бешта сажда ояти қуйидаги сураларда
келган:

Аъроф, Раъд, Наҳл, Исро, Марям, Ҳаж, Фурқон, Намл, Сажда, Сод,
Фуссилат, Нажм, Иншиқоқ ва Алақ.

Ҳанафий мазҳабида ушбу ўн тўртта сурада биттадан ўн тўртта сажда бор,
дейилади.

Ҳаж сурасида иккита сажда борлиги ҳақидаги ривоят улар наздида кучли
эмас.

Шофеъий ва Ҳанбалий мазҳаби уламолари эса ўн бешта сажда бор,
дейдилар.

«Ҳадис ва ҳаёт» китобининг 5-жузи



Ўзбекистон Республикаси Дин ишлари бўйича қўмитанинг 2024 йил 23 январдаги 03-
07/362-рақамли хулосаси асосида тайёрланди.

 

 


